
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

YANGI O‘ZBEKISTON GLOBAL VA MINTAQAVIY MASALALAR  
BO‘YICHA MULOQOT MAYDONIGA AYLANMOQDA

Samarqand shahrida 25-26-sentyabr kunlari Osiyo infratuzilmaviy investitsiyalar banki 
Boshqaruvchilari kengashi IX yillik yig‘ilishi o‘tkazilmoqda.

Hurmatli Szin Lisyun janoblari!
Hurmatli yig‘ilish ishtirokchilari!
Xonimlar va janoblar!
Sizlarni O‘zbekiston zaminida, ko‘hna va hamisha 

navqiron Samarqand shahrida ko‘rib turganimdan 
benihoya xursandman.

Osiyo infratuzilmaviy investitsiyalar banki 
Boshqaruvchilari kengashining yill ik yig‘il ishi 
mintaqamizda ilk bor o‘tkazilmoqda. Bu nufuzli 
anjumanning navbatdagi, to‘qqizinchi majlisi uchun 
aynan O‘zbekiston tanlanganini biz o‘zaro hurmat 
va ishonchga asoslangan hamkorligimizning yuksak 
namunasi, deb bilamiz.

Darhaqiqat, so‘nggi yillarda Yangi O‘zbekiston 
muhim global va mintaqaviy masalalarni muhokama 
qilish, ularga samarali yechimlar topish uchun xalqaro 
muloqot maydoniga aylanib boryapti.

Bugungi anjumanimizda dunyoning 100 dan 
ortiq mamlakatlaridan 2 mingga yaqin vakillar 

qatnashmoqda. Sizlar mamlakatimizdagi jadal 
islohotlar, qulay investitsiya va tadbirkorlik muhiti bilan 
yaqindan tanishib, o‘zaro manfaatli hamkorlikning 
yangi yo‘nalishlarini belgilab olasizlar.

Shu bilan birga, yurtimizning boy tarixi va 
zamonaviy qiyofasini o‘zida mujassam etgan 
Samarqand shahri barchangizda o‘chmas taassurot 
qoldiradi, deb ishonaman.

Hurmatli anjuman qatnashchilari!
Hech kimga sir emas, dunyodagi tahlikali vaziyat 

kundalik hayotimizning ajralmas qismiga aylanib 
ulgurdi. Hozirda jahondagi murakkab geosiyosiy 
vaziyat, global iqtisodiyotdagi beqarorlik, oziq-ovqat va 
energiya resurslari tanqisligi, kambag‘allik, ekologiya 
muammolari tobora o‘tkir tus olib bormoqda. Masalan, 
o‘rtacha global harorat 2040-yilga qadar 1,5 darajaga 
ortishi prognoz qilingan edi. Lekin hozirgi vaziyatda bu 
holat 2030-yildayoq yuz berishi mumkinligi bizni jiddiy 
xavotirga solyapti.

Dunyo aholisining to‘rtdan bir qismi toza ichimlik 
suvi muammosiga duch kelmoqda. Iqlim o‘zgarishi 
sur’atlari tezlashishi oqibatida oziq-ovqat tanqisligi 
global xavfga aylandi. Natijada dunyoda 800 
millionga yaqin aholi o‘ta og‘ir kambag‘allik sharoitida 
yashayapti.

Turli mintaqalarda avj olayotgan ziddiyatlar bois 
an’anaviy logistika yo‘nalishlari mutlaqo o‘zgaryapti. 
Mahsulot yetkazish zanjiridagi uzilishlar xomashyo 
va iste’mol tovarlarining qimmatlashishiga sabab 
bo‘lyapti.

Bularning barchasi – mavjud infratuzilmaga 
bo‘lgan yuklamani keskin oshiradi va global iqtisodiy 
taraqqiyotga katta to‘siq bo‘ladi. Ekspertlar fikriga ko‘ra 
2030-yilgacha dunyoda yangi infratuzilma uchun 15 
trillion dollar investitsiya talab qilinadi.

Shuningdek, xorijiy investitsiyalar oqimi so‘nggi 
ikki yildan buyon 10 foizdan kamaymoqda, dunyoda 
moliyaviy resurslar qariyb 2 barobar qimmatlashdi.

Bular barcha mamlakatlarning barqaror rivojlanish 
maqsadlariga erishishini qiyinlashtirmoqda.

Bunday sharoitda global xavf-xatarlar oqibatlarini 
yumshatish, barqaror o‘sish, aholi turmush sharoitini 
yaxshilashda xalqaro moliya tashkilotlarining 
roli yanada oshib bormoqda. Bu borada Osiyo 
infratuzilmaviy investitsiyalar banki qisqa davr ichida 
55 milliard dollarlik loyihalar portfeli bilan nafaqat 
mintaqa, balki jahon miqyosidagi eng nufuzli moliya 
tashkilotlaridan biriga aylanganini alohida e’tirof etish 
lozim.

Aziz do‘stlar!
So‘nggi yillarda Yangi O‘zbekistonda ortga 

qaytmas tus olgan islohotlar va tub o‘zgarishlar 
jadal amalga oshiri lmoqda. Biz iqtisodiyotni 
liberallashtirish, xalqimizning turmush darajasi 
va farovonligini yuksaltirishga asosiy e’tibor 
qaratyapmiz.

O‘tgan davrda yalpi ichki mahsulotimiz hajmi 2 

barobar ko‘payib, ilk bor 100 milliard dollardan oshdi. 
Kelgusi besh yilda bu raqamni 160 milliard dollarga 
yetkazishni reja qilganmiz.

Bundan  ko ‘z langan  asos iy  maqsad  – 
mamlakatimizni aholisi daromadi o‘rtachadan yuqori 
bo‘lgan mamlakatlar qatoriga olib chiqish. Ushbu 
maqsadlarga erishish uchun oldimizga katta-katta 
marralarni qo‘yganmiz.

Birinchi. Biz to‘rt yil ichida mamlakatimizdagi 
kambag‘allik darajasini 23 foizdan 11 foizga 
tushirishga erishdik.

Joriy yil bu ko‘rsatkichni 9 foizgacha, 2030-yilga 
qadar esa 2 barobar pasaytirishni maqsad qilganmiz.

Bizning islohotlarimiz tub negizida tadbirkorlikni 
faol qo‘llab-quvvatlash, odamlarimiz uchun barcha 
sohalarda yangi ish o‘rinlarini va daromad manbalarini 
ko‘paytirishdek ustuvor vazifa mujassam.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING OSIYO INFRATUZILMAVIY  
INVESTITSIYALAR BANKI BOSHQARUVCHILARI KENGASHINING TO‘QQIZINCHI YILLIK YIG‘ILISHIDAGI NUTQI

HAMKORLIK ALOQALARINING AMALIY JIHATLARI – MUHOKAMALAR MARKAZIDA

OIIB prez ident i  Sz in  L isyun 
bankning asosiy tadbirini Samarqand 
shahrida o‘tkazishga har tomonlama 
ko‘maklashgani uchun davlatimiz 

rahbariga chuqur minnatdorlik bildirdi 
hamda Yangi O‘zbekistondagi ortga 
qaytmas islohotlarni bundan buyon 
ham qat’ iy qo‘ l lab-quvvatlashini 

tasdiqladi.
O ‘ z b e k i s t o n n i n g  O s i y o 

infratuzilmaviy investitsiyalar banki 
bilan keng qamrovli hamkorligini 

rivojlantirishning amaliy jihatlari ko‘rib 
chiqildi.

So‘nggi yillarda hamkorlik eng 

yuqori darajaga ko‘tarilgani 
mamnuniyat bilan qayd etildi. 2

O‘zbekiston Respublikasi Prezidenti Matbuot xizmati suratlari.

SAYLOV – 
2024 

O‘zbekiston 
Respublikasi Oliy 

Majlisi Qonunchilik 
palatasi, xalq 

deputatlari viloyat, 
tuman va shahar 
Kengashlariga 

saylovlar bo‘yicha 
saylov kampaniyasi 
doirasida siyosiy 

partiyalarning 
saylovoldi tashviqoti 

davom etmoqda. 
Bugungi sonda 

O‘zbekiston 
Ekologik partiyasi 
nomidan “Yashil 

va musaffo hayot, 
sog‘lom kelajakni 

istaganlarning 
barchasi biz tomonda” 

sarlavhali maqola  
e’lon qilinmoqda.  

3-sahifaga qarang.

Sammitda 100 dan ortiq mamlakatlardan 
yuqori darajali delegatsiyalar, Osiyo 
infratuzilmaviy investitsiyalar banki, Jahon 
banki, Osiyo taraqqiyot banki va boshqa 

xalqaro tashkilotlar rahbarlari hamda 
vakillari, yetakchi xorijiy kompaniyalarning 
boshqaruvchilari va nufuzli ekspertlar – ikki 
mingga yaqin ishtirokchilar qatnashmoqda.

“Barcha uchun barqaror infratuzilma 
yaratish” mavzuida o‘tkazilayotgan bu galgi 
yig‘ilish kun tartibidan global iqtisodiyot 
va moliya sohalaridagi dolzarb masalalar, 

Osiyo va dunyoning boshqa mintaqalarida 
infratuzilmani rivojlantirishning strategik 
dasturlari va rejalarini muhokama qilish o‘rin 
olgan.

O‘zbekiston Respublikasi Prezidenti 
Shavkat Mirziyoyev 25-sentyabr kuni 
Osiyo infratuzi lmaviy investi tsiyalar 
banki Boshqaruvchilari kengashi IX yillik 

yig‘ilishining ochilish sessiyasida ishtirok etdi 
va nutq so‘zladi.

– Osiyo infratuzilmaviy investitsiyalar 
banki Boshqaruvchilari kengashining yillik 
yig‘ilishi mintaqamizda ilk bor o‘tkazilmoqda. 
Buning uchun O‘zbekiston tanlangani 
o‘zaro hurmat va ishonchga asoslangan 
hamkorligimizning yuksak namunasi, deb 
hisoblaymiz, – dedi Shavkat Mirziyoyev.

O‘zbekiston yetakchisi hozirgi kunda 
dunyoda murakkab geosiyosiy vaziyat 
saqlanib qolayotganini, global iqtisodiyotda 
beqarorlik kuchayib, oziq-ovqat va energiya 
resurslari taqchilligi ortib, ekologik muammolar 
keskinlashib borayotganini ta’kidladi.

Yer yuzi aholisining to‘rtdan bir qismi toza 
ichimlik suvi muammosiga duch kelmoqda, 
qariyb 800 million kishi o‘ta qashshoqlik 
sharoitida yashayapti.

Mahsulot yetkazib berishning an’anaviy 
logistika zanjirlari buzilmoqda, bu esa 
xomashyo resurslari va iste’mol tovarlarining 
qimmatlashuviga olib keldi.

Bularning barchasi infratuzilmaga bo‘lgan 
yuklamani keskin oshiradi va iqtisodiy 
rivojlanishga to‘siq bo‘ladi.

2030-yilgacha dunyoda yangi infratuzilma 
yaratish uchun 15 trillion dollar investitsiya 
talab etiladi, xorijiy investitsiyalar oqimi 
esa so‘nggi ikki yil davomida yiliga 10 
foizga kamayib, moliyaviy resurslar narxi 2 
barobarga oshgan.

Bunday sharoitda xalqaro moliya 
tashkilotlarining roli tobora ortib bormoqda.

Joriy loyiha portfeli 55 milliard dollar 
bo‘lgan Osiyo infratuzilmaviy investitsiyalar 
banki qisqa vaqt ichida yetakchi moliya 
institutlaridan biriga aylangani alohida 
ta’kidlandi.

Davlatimiz rahbari Yangi O‘zbekistonda 
amalga oshirilayotgan ortga qaytmas 
islohotlar va yangilanishlar siyosatiga 
alohida to‘xtalib o‘tdi.

O‘zbekiston Respublikasi Prezidenti Shavkat Mirziyoyev 25-sentyabr kuni Osiyo infratuzilmaviy investitsiyalar banki (OIIB)  
Boshqaruvchilari kengashining yillik yig‘ilishi doirasida ushbu yetakchi xalqaro moliya instituti prezidenti

Szin Lisyun va bir qator nufuzli delegatsiyalar rahbarlari, vazirlar va yirik kompaniyalar yetakchilarini qabul qildi.

Shu bilan birga, aholining sifatli 
ta’lim va tibbiy xizmatlardan foydalanish 

imkoniyatlarini kengaytirish, uy-joy sharoitlarini 
yaxshilash, ijtimoiy himoyani kuchaytirish, 
eng og‘ir hududlarda infratuzilma tarmoqlarini 
barpo etishni qamrab olgan “ko‘p o‘lchovli” 
kambag‘allikni qisqartirish dasturini amalga 
oshiryapmiz.

Shu bois ilg‘or xorijiy yondashuvlar asosida 
eng quyi bo‘g‘in – mahalla darajasiga tushgan 
holda kambag‘allikni qisqartirish bo‘yicha 
O‘zbekiston tajribasini yaratdik. Yaqinda 
iqtisodiyot bo‘yicha Nobel mukofoti sovrindori 
janob Abxijit Banerji “O‘zbekistondagi mahalla 
tizimi har bir muhtoj oilani kambag‘allikdan olib 
chiqish bo‘yicha o‘zining noyob retseptiga ega”, 
deb ta’kidlagani ham bejiz emas.

Ikkinchi. Inson kapitalini rivojlantirishni 
mamlakatimiz barqaror va uzoq muddatli iqtisodiy 
o‘sishining mustahkam poydevori, deb bilamiz.

Bu borada so‘nggi sakkiz yilda maktabgacha 
ta’lim qamrovini 27 foizdan 74 foizga oshirdik.

Yangi maktablar qurilib, qo‘shimcha 800 
mingta o‘quvchi o‘rni yaratildi. Oliy o‘quv yurtlari 
soni 200 dan oshib, qamrov 9 foizdan 38 foizga 
yetdi.

Biz kelgusi 3-4 yilda maktabgacha ta’lim 
qamrovini kamida 80 foizga yetkazishni maqsad 
qilganmiz. Buning uchun xususiy sektor bilan 
birga 240 ming o‘rinli bog‘chalar barpo etiladi.

Shuningdek, kelgusi yildan boshlab davlat-
xususiy sheriklik asosida har yili barcha shahar 
va qishloqlarda eng ilg‘or standartlarga mos 
keladigan 100 tadan yangi maktablarni ishga 
tushirishni reja qildik. Bunga kelgusi yillarda 2 
milliard dollar investitsiya kiritamiz.

Biz ta’limdagi loyihalarni xalqaro moliya 
tashkilotlari bilan hamkorligimizning yangi 
istiqbolli yo‘nalishi sifatida belgilab olishni taklif 
qilamiz.

Uchinchi. Hisob-kitoblarga ko‘ra, O‘zbekistonda 
energetika, suv, transport, IT va boshqa 

infratuzilmalarni yaxshilash uchun yillik ehtiyojimiz 
yalpi ichki mahsulotning 10 foiziga teng.

Shu ma’noda, bugungi anjuman “Barcha 
uchun barqaror infratuzilma yaratish” mavzuida 
o‘tkazilayotganini olqishlaymiz.

Bu borada xalqaro moliya tashkilotlari bilan 
yaqindan hamkorlik qilib, katta tajriba orttirdik. 
Buning natijasida ushbu sohalarga xususiy 
sektor faol kirib bormoqda.

Biz 2030-yilgacha 30 milliard dollarlik davlat-
xususiy sheriklik loyihalarini amalga oshirish 
bo‘yicha katta dastur qabul qildik. Xususan, 
Toshkent – Samarqand va Toshkent – Andijon 
yo‘nalishlarida pullik avtomobil yo‘llari, Toshkent 
– Samarqand, Samarqand – Navoiy – Buxoro 
yo‘nalishlarida tezyurar poyezdlar uchun yangi 
temir yo‘l qurish loyihalari amalga oshiriladi.

Respublikaning 6 ta xalqaro aeroportini 
modernizatsiya qilishni davlat-xususiy sheriklikka 
beramiz.

Shuningdek, kelgusi besh yilda elektr, suv va 
gaz taqsimlash tarmoqlarini boshqarish xususiy 
operatorlarga o‘tadi. Masalan, Samarqand 
viloyatining elektr tarmoqlarini boshqaruvga olish 
bo‘yicha o‘tkaziladigan tenderga 50 dan ziyod 
xorijiy nufuzli kompaniyalar o‘z qiziqishini bildirdi.

Shu bilan birga, bizda har yili 100 mingdan 
ziyod xonadonli uy-joylar qurilmoqda. Masalan, 
Toshkent, Samarqand, Namangan va Andijon 
kabi yirik shaharlarimiz hamda qolgan viloyatlar 
markazlariga yo‘ldosh “Yangi O‘zbekiston” 
shaharchalarini qurish bo‘yicha katta loyihalarni 
amalga oshiryapmiz.

Bu borada o‘rta shaharlarni rivojlantirish 
bo‘yicha 200 million dollarlik, qishloq joylardagi 
infratuzilmani yaxshilash bo‘yicha 130 million 
dollarlik loyihalarni Osiyo infratuzilmaviy 
investi tsiyalar banki bi lan hamkorl ikda 
boshlaganimizni alohida e’tirof etmoqchiman.

Ishonchim komi l ,  Bank va boshqa 
hamkorlarimiz bilan bunday infratuzilmaviy 
loyihalarni yanada kengaytiramiz.

To‘rtinchi. “Yashil” iqtisodiyotni jadal 
rivojlantir ishni oldimizga ustuvor vazifa 
sifatida qo‘yib, 2030-yilgacha “yashil” energiya 
manbalarini 40 foizga yetkazish bo‘yicha katta 
marra olganmiz.

Bu borada Osiyo infratuzilmaviy investitsiyalar 
banki 2030-yilga borib jami portfelining 50 
foizini iqlim o‘zgarishi bilan bog‘liq loyihalarga 
yo‘naltirishi bizning maqsadlarimiz bilan 
hamohang.

O‘zbekistonda amalga oshirilayotgan yirik 
“yashil” energiya loyihalarida Bank nufuzli xorijiy 
kompaniyalar bilan birga ishlab, bu sohada 
global darajada yangi andozalarni yaratmoqda.

Biz kelgusi yillarda yana 18 gigavatt quyosh 
va shamol, 3 gigavatt gidroelektrstansiyalari, 
5 gigavatt energiya jamlash sig‘imlari hamda 
5 milliard dollarlik elektr tarmoqlarini ishga 
tushiramiz.

Mazkur loyihalar orqali yir ik “yashil” 
ma’lumotlar markazlarini ham yaratmoqchimiz. 
Bu – barcha xalqaro moliya tashkilotlari uchun 
ham jozibador loyiha bo‘ladi, deb hisoblayman.

Shu bilan birga, qayta tiklanuvchi energiya 
manbalari hisobidan yiliga 100 million dollarlik 
“yashil” sertifikatlar bozori shakllanib, bu xalqaro 
moliya tashkilotlari bilan hamkorlikning yangi 
istiqbolli yo‘nalishi bo‘lishiga ishonaman.

Qo‘shni mamlakatlar ham qayta tiklanuvchi 
energiya manbalari bo‘yicha katta loyihalarni 
boshlaganini qayd etish lozim. Kelgusi yillarda 
qayta tiklanuvchi energiya resurslariga boy 
Markaziy Osiyo jahon energetika bozorlariga 
“yashil” energiya yetkazib beradigan yirik 
eksportchiga aylanishi uchun katta qadamlar 
tashlayapmiz. Bu borada Transkaspiy elektr 
tarmog‘ini barpo etish loyihasi katta salohiyatga 
ega ekanini alohida ta’kidlamoqchiman.

Shu o ‘ r inda,  Os iyo  in f ra tuz i lmav iy 
investitsiyalar banki boshchiligida Markaziy 
Osiyoda “yashil” energiyani rivojlantirish dasturini 
amalga oshirishni taklif qilaman.

Beshinchi. Bugungi kunda Markaziy Osiyo 
aholisi 80 milliondan oshdi. Mintaqaning yalpi 
ichki mahsuloti kelgusi besh yilda 700 milliard 
dollarga yetishi kutilmoqda.

Shu bi lan birga, mintaqamizda yir ik 
infratuzilma loyihalariga talab kun sayin ortib 
bormoqda.

Hozirda amalga oshirish boshlangan Xitoy – 
Qirg‘iziston – O‘zbekiston temir yo‘lini qurish ana 
shunday yirik mintaqaviy infratuzilma loyihasiga 
yaqqol misoldir.

Bundan tashqari, Markaziy Osiyoda oziq-
ovqat xavfsizligi va suv resurslari taqchilligi 
muammolari ayniqsa o‘tkir tus olmoqda.

O‘zbekiston bu borada o‘z strategiyasini ishlab 
chiqib kelgusi besh yilda suvdan foydalanish 
samaradorligini 25 foizga oshirish orqali 15 
milliard kub metr suvni tejash bo‘yicha katta 
loyihalarni boshlagan.

Lekin suv muammosini hal qilish butun 
mintaqa davlat lar i  va xalqaro mol iya 
tashkilotlarining birgalikda ishlashini talab qiladi.

Shu bois Osiyo infratuzilmaviy investitsiyalar 
banki bilan hamkorlikda suv tejaydigan 
texnologiyalarni keng joriy qilish bo‘yicha 
mintaqaviy markaz tashkil etish tashabbusini 
ilgari surmoqchiman. O‘ylaymanki, qo‘shnilarimiz 
ham bu tashabbusimizni qo‘llab-quvvatlaydi.

Hurmatli bank boshqaruvchilari!
O‘zbekiston barqaror rivojlanish maqsadlariga 

er ish ish yo‘ l ida Osiyo inf ratuz i lmaviy 
investitsiyalar bankining hissasini yuqori 
baholaydi.

Bugungi kunda infratuzilma, energetika, 
transport, suv ta’minoti va barqaror rivojlanish 
yo‘nalishida Bank bilan 3 milliard dollarlik 15 ta 
loyiha amalga oshirilyapti.

Mamnuniyat bilan aytishim kerakki, bularning 
hisobidan O‘zbekiston bankning “TOP – 10” ta 
hamkoridan biriga aylandi. Misol uchun, Bank 
bilan hamkorlikda Buxoro viloyatidagi ichimlik 
suvi tarmoqlarini yaxshilash bo‘yicha 720 

million dollarlik loyiha qariyb 1,5 million aholini 
toza ichimlik suvi bilan uzluksiz ta’minlaydi. 
Yoki Buxoro – Xiva temir yo‘lini elektrlashtirish 
loyihasini ishga tushirish natijasida Xiva shahriga 
yiliga qo‘shimcha 1 million turist jalb qilish 
imkoniyati yaratiladi.

Ta’kidlash kerakki, shu kunlarda Bank bilan 
kelgusi uch yilda yana 4 milliard dollarlik loyihalar 
dasturini amalga oshirishga kelishib oldik.

Fursatdan foydalanib, biz bilan birgalikda 
loyihalarni amalga oshirayotgan va keng 
ko‘lamli islohotlarimizni qo‘llab kelayotgan Osiyo 
infratuzilmaviy investitsiyalar banki prezidenti 
Szin Lisyun janoblariga, Bankka a’zo davlatlar 
hukumatlari va boshqaruvchilariga yana bir bor 
chuqur minnatdorlik bildiraman.

O‘z oldiga qo‘ygan maqsadlariga erishish 
yo‘lida Bankning barcha jamoasiga ulkan 
muvaffaqiyatlar tilayman.

Shuningdek, bugun anjumanda ishtirok 
etayotgan Jahon banki, Osiyo taraqqiyot banki, 
Yevropa tiklanish va taraqqiyot banki, Yevropa 
investitsiya banki hamda yirik kompaniya va 
investorlarga o‘zimning alohida hurmat va 
ehtiromimni izhor etaman!

Hurmatli anjuman ishtirokchilari!
Kelgusi ikki kunda Bank boshqaruvchilari oldida 

juda muhim global va mintaqaviy muammolarga 
zamonaviy yondashuvlar asosida yechimlar 
topish, yangi loyiha va dasturlarni muhokama 
qilish kabi mas’uliyatli vazifalar turibdi.

Sizlar qabul qiladigan qarorlar Bankka a’zo 
mamlakatlarda yashaydigan 6 milliarddan ziyod 
aholining kundalik hayotiga bevosita ta’sir qiladi.

Ushbu ulkan vazifalarni amalga oshirishda 
sizlar o‘zingizning chuqur bilim, boy tajriba va 
kuch-g‘ayratingizni ayamaysizlar, deb ishonaman.

Barchangizga mustahkam sog‘liq, baxt-
saodat va qadimiy Samarqandda ishlaringiz 
muvaffaqiyatli bo‘lishini tilayman.

Siz, aziz do‘stlarimizni O‘zbekistonga yana 
ko‘p bor kelishingizni kutib qolamiz. 

YANGI O‘ZBEKISTON GLOBAL VA MINTAQAVIY 
MASALALAR BO‘YICHA MULOQOT MAYDONIGA 

AYLANMOQDA

O‘ZBEKISTON RESPUBLIKASI PREZIDENTI SHAVKAT MIRZIYOYEVNING  
OSIYO INFRATUZILMAVIY INVESTITSIYALAR BANKI BOSHQARUVCHILARI 

KENGASHINING TO‘QQIZINCHI YILLIK YIG‘ILISHIDAGI NUTQI

Loyihalar portfeli 3 
milliard dollardan oshdi, 

bu esa O‘zbekistonni OIIBning 
mintaqadagi asosiy benefitsiariga 
aylantirdi va amaliyotlar hajmi 
bo‘yicha dunyoda oltinchi o‘ringa 
chiqardi.

Transport, energetika, sog‘liqni 
saqlash,  q ishloq xo‘ ja l ig i , 
infratuzilma, kommunal soha 
hamda tadbirkorlikni rivojlantirish 
bo‘yicha muhim loyihalar amalga 
oshirilmoqda.

O‘zbekiston Prezidenti OIIB 
bilan 2030-yilgacha infratuzilmani 
rivojlantirish bo‘yicha strategik 
sheriklik dasturini tayyorlashga 
kirishish tashabbusini ilgari surdi.

Ustuvor yo‘nalishlar sifatida 
kambag‘allikni qisqartirish, Yangi 
Toshkentni barpo etish, davlat-
xususiy sheriklik va xususiy 
sektor loyihalar ini  qo‘ l lab-
quvvatlash, ta’lim sohasidagi 
islohotlarga ko‘maklashish, 
suv, transport va energetika 
infratuzilmasini modernizatsiya 
qilish kabi sohalar belgilandi.

Markaziy Osiyo mintaqasida 
yirik infratuzilma loyihalarini 
ilgari surish masalalariga alohida 
e’tibor qaratildi.

U c h r a s h u v  y a k u n i d a 
davlatimiz rahbari huzurida 
umumiy qiymati  4 mil l iard 
do l l a rdan  o r t i q  i s t i qbo l l i 
loyihalardan iborat 2026-yilga 
q a d a r  b o ‘ l g a n  d a v r g a 
mo‘ljallangan yangilangan “Yo‘l 
xaritasi” imzolandi.

Xitoy moliya vaziri Lan Foanni 
qabul qilish chog‘ida vazir davlatimiz 
rahbariga Xitoy Xalq Respublikasi 
Raisi Si Szinpinning salomi va eng 
ezgu tilaklarini yetkazdi.

O‘zbekis ton b i lan Xi toy 
o‘rtasidagi strategik sheriklik 
m u n o s a b a t l a r i n i  y a n a d a 
mustahkamlash va ko‘p qirrali 
hamkorlikni oliy darajadagi 
k e l i s h u v l a r g a  m u v o f i q 
kengaytirish masalalari ko‘rib 
chiqildi.

Xitoyning yetakchi bank-
moliya institutlari bilan sheriklikni 
m u s t a h k a m l a s h ,  u s t u v o r 
investitsiya loyihalarini qo‘llab-
quvvatlash va ilgari surishga 
alohida e’tibor qaratildi.

HAMKORLIK ALOQALARINING 
AMALIY JIHATLARI – 

MUHOKAMALAR MARKAZIDA
Hindiston Respublikasi moliya 

va korporativ ishlar vaziri Nirmala 
Sitxaraman ham davlatimiz 
rahbariga Hindiston Bosh vaziri 
Narendra Modining salomi va eng 
ezgu tilaklarini yetkazdi.

Jor iy  y i l  noyabr  oy ida 
Hukumatlararo komissiyaning 
navbatdagi yig‘ilishini puxta 
tayyorgarl ik ko‘rgan holda 
o‘tkazish hamda uning doirasida 
Sanoat kooperatsiyasi dasturini 
qabul qilish muhimligi qayd etildi.

Energet ika ,  ne f t -k imyo, 
raqamlash t i r i sh ,  sog ‘ l i qn i 
s a q l a s h ,  f a r m a t s e v t i k a 
sohalarida loyihalarni amalga 
oshirish, transport yo‘laklarini 
rivojlantirishga alohida e’tibor 
qaratildi.

O‘zbekiston Prezidentiga 
Qatar Amiri shayx Tamim bin 
Hamad Ol Soniyning salomi va 
eng ezgu tilaklarini yetkazgan 
Qatar Davlati moliya vaziri Ali bin 
Ahmad al-Quvariy bilan muloqot 
davomida “yashil” energetika, 
transport, sog‘liqni saqlash, 
turizm, infratuzilmani rivojlantirish 
va boshqa yo‘nalishlardagi 
loyihalarni ilgari surish muhimligi 
ta’kidlandi.

Yil yakuniga qadar Doha 
s h a h r i d a  H u k u m a t l a r a r o 
komissiya yig‘ilishi va qo‘shma 
biznes forumi o‘tkazilishi qayd 
etildi. Shuningdek, madaniy-
g u m a n i t a r  a l m a s h i n u v n i 
faollashtirish masalalariga e’tibor 
qaratildi.

Davlatimiz rahbari dunyodagi 
eng yirik kompaniyalardan biri, 
30 ta mamlakatda 100 dan ortiq 
ofisi mavjud “Franklin Templeton” 
kompaniyasi bosh investitsiya 
di rektor i  Manraj  Sekxonni 
ham qabul qilar ekan, o‘zaro 
muloqotda O‘zbekiston Milliy 
investitsiya fondini rivojlantirish, 
strategik davlat korxonalarini 
transformatsiya qilish va ularning 
aksiyalarini fond bozorlariga 
joylashtirish masalalari ko‘rib 
chiqildi.

D a v l a t  k o r x o n a l a r i 
samarado r l i g i n i  osh i r i sh , 
kapital bozorini rivojlantirish va 
“xalqchil IPO” o‘tkazish bo‘yicha 
dastur larda qatnashishdan 

manfaatdorlik bildirildi.
P re z i den t im i z  S havka t 

Mirziyoyev Osiyo infratuzilmaviy 
i n v e s t i t s i y a l a r  b a n k i 
Boshqaruvchilari kengashining 
y i l l i k  y ig ‘ i l i sh ida  i sh t i rok 
etayotgan “Lasselsberger Group” 
kompaniyasi asoschisi va bosh 
direktori Yozef Lasselsbergerni 
ham qabul qildi.

1 9 5 7 - y i l d a  t a s h k i l 
e t i l g a n  “ L a s s e l s b e r g e r 
Group” Yevropadagi qurilish 
materiallari, keramika va mineral 
mahsu lo t la rn ing  ye takch i 
ishlab chiqaruvchisi bo‘lib, yillik 
aylanmasi 20 milliard dollarni 
tashkil etadi.

U c h r a s h u v d a  q u r i l i s h 
materiallari sanoatida yuqori 
texnologik loyihalarni amalga 
oshirish masalalari muhokama 
qilindi.

Ayni paytda Samarqand 
viloyatida quruq aralashmalar 
va mikrokalsit ishlab chiqarish, 
Q a s h q a d a r y o  v i l o y a t i d a 
marmarni qayta ishlash loyihalari 
amalga oshirilmoqda.

Yuqori soflikdagi alyuminiy 
va meta-kaolin, keramogranit, 
lok-bo‘yoq mahsulotlari  va 
fibrotsement ishlab chiqarish 
bo‘y icha yangi  loyihalarni 
jadallashtirishga kelishib olindi.

Davlatimiz rahbari O‘zbekiston 
– Saudiya Ishbi larmonlar 
kengashi hamraisi, “ACWA 
Power” kompaniyasi boshqaruvi 
raisi Muhammad Abunayyan 
bi lan uchrashuvda mazkur 
kompaniya bilan keng ko‘lamli 
loyihalarni amalga oshirishda 
m u v a f f a q i y a t l i  h a m k o r l i k 
qilinayotgani, Saudiya Arabistoni 
sarmoyasini mamlakatimizga jalb 
etishda “ACWA Power” muhim 
o‘rin tutayotganini ta’kidladi.

Energetika, transport, axborot 
texnologiyalari, sog‘liqni saqlash, 
issiqlik ta’minoti tarmoqlarini 
modernizatsiya qilish, qishloq va 
suv xo‘jaligi kabi yo‘nalishlarda 
q o ‘ s h m a  l o y i h a l a r n i 
jadallashtirishga kelishib olindi.

S h u  b i l a n  d a v l a t i m i z 
rahbarining Samarqand shahriga 
tashrifi yakunlandi.

O‘zA.

1
Iqtisodiyotni erkinlashtirish, aholi 

turmush darajasi va daromadlarini 
oshirishga alohida e’tibor qaratilayotgani 
qayd etildi. Ushbu maqsadlarga erishishda 
xalqaro moliya institutlari, shu jumladan, 
OI IB b i lan hamkor l ikn ing ustuvor 
yo‘nalishlari belgilab olindi.

Eng avva lo ,  tadb i rkor l i kn i  fao l 
qo‘llab-quvvatlash, ish o‘rinlari yaratish, 
odamlarning daromad manbalar in i 
ko‘paytirish, aholining sifatli ta’lim va 
tibbiyotdan foydalanish imkoniyatlarini 
kengay t i r i sh ,  uy - joy  sharo i t l a r in i 
yaxshilash, ijtimoiy himoyani kuchaytirish, 
olis hududlarda infratuzilma tarmoqlarini 
yaratish orqali “ko‘p o‘lchamli” kambag‘allikni 
qisqartirish dasturi amalga oshirilmoqda.

Inson kapitalini rivojlantirish loyihalarini 
hamkorlikning istiqbolli yo‘nalishi sifatida 
belgilash taklif etildi.

Davlatimiz rahbari forumning asosiy 
mavzusini inobatga olgan holda barqaror 
infratuzilmani yaratish sohasida xalqaro 
moliya tashkilotlari bilan hamkorlik bo‘yicha 
katta tajriba to‘planganiga alohida to‘xtalib 
o‘tdi.

Mamlakatimizda 2030-yilgacha 30 
milliard dollarlik davlat-xususiy sheriklik 
loyihalarini amalga oshirish dasturi qabul 
qilingan.

Xususan, Toshkent – Samarqand va 
Toshkent – Andijon pullik avtomobil yo‘llarini 
qurish, Toshkent – Samarqand, Samarqand 
– Navoiy – Buxoro tezyurar temir yo‘lini 
barpo etish, 6 ta xalqaro aeroportni 
modernizatsiya qilish va boshqa muhim 
loyihalar amalga oshiriladi.

OIIB bilan o‘rta shaharlarni rivojlantirish 
va qishloq joylarda infratuzilmani yaxshilash 
bo‘yicha hamkorlik yo‘lga qo‘yilgani alohida 
ta’kidlandi.

Yana bir ustuvor yo‘nalish – “yashil” 
i q t i sod i yo tn i  j ada l  r i vo j l an t i r i sh . 
O‘zbekistonda 2030-yilga borib “yashil” 
energiya ulushini 40 foizga yetkazish 
maqsad qilingan.

Yaq in  y i l la rda  quyosh,  shamol 
va gidroelektrstansiyalari, infratuzilma 
obyekt lar i  va  tarmoqlar in i  qur ish 
rejalashtirilmoqda.

Yirik “yashil” ma’lumotlar markazlarini 
tashkil etish ham ko‘zda tutilgan. Bundan 
tashqari, qayta tiklanuvchi energiya 
manbalari hisobiga “yashil” sertifikatlar 
bozori shakllantiriladi.

Davlatimiz rahbari Markaziy Osiyoni 
“yashil” energiyaning yirik eksportchisiga 
aylantirishga qaratilgan katta ishlarni 
alohida ta’kidladi. Buning misollaridan 
biri Transkaspiy energiya ko‘prigi qurilishi 
hisoblanadi.

Osiyo infratuzilmaviy investitsiyalar banki 
bilan hamkorlikda Markaziy Osiyoda “yashil” 
energetikani rivojlantirish dasturini amalga 
oshirish taklif etildi.

Shuningdek, yirik mintaqaviy infratuzilma 
loyihalarini amalga oshirishga bo‘lgan 
ehtiyoj oshib borayotganiga e’tibor qaratildi.

Xitoy – Qirg‘iziston – O‘zbekiston temir 
yo‘li qurilishi buning yorqin misolidir.

Ayni paytda Markaziy Osiyoda oziq-
ovqat xavfsizligi va suv resurslari taqchilligi 
muammolari ayniqsa o‘tkir tus olmoqda.

M a m l a k a t i m i z  r a h b a r i  O s i y o 
infratuzilmaviy investitsiyalar banki bilan 
hamkorlikda suv tejovchi texnologiyalarni 
keng joriy etish bo‘yicha Mintaqaviy markaz 
tashkil etish tashabbusini ilgari surdi.

Prezident OIIBning O‘zbekistonning 
barqaror  r ivo j lan ish maqsadlar iga 
erishishiga qo‘shayotgan hissasini yuqori 
baholadi. Bugungi kunda infratuzilma, 
energetika, transport, suv ta’minoti, 
xususiy sektorni qo‘llab-quvvatlash kabi 
yo‘nalishlarni qamrab olgan qo‘shma 
loyihalar portfeli 3 milliard dollardan oshgan. 
4 milliard dollarlik yangilangan dasturni 
amalga oshirish bo‘yicha kelishuvga 
erishildi.

–  K e l g u s i  i k k i  k u n d a  B a n k 
boshqaruvchilari oldida juda muhim global 
va mintaqaviy muammolarga zamonaviy 
yondashuvlar asosida yechimlar topish, 
yangi loyiha va dasturlarni muhokama 
qilish kabi mas’uliyatli vazifalar turibdi. 
Sizlar qabul qiladigan qarorlar Bankka a’zo 
mamlakatlarda yashaydigan 6 milliarddan 
ziyod aholining kundalik hayotiga bevosita 
ta’sir qiladi, – dedi so‘zining yakunida 
Prezident Shavkat Mirziyoyev.

Davlatimiz rahbari sammit ishiga 
muvaffaqiyatlar tiladi.

Yig‘ilish ochilish sessiyasida Osiyo 
infratuzi lmaviy investi tsiyalar banki 
Boshqaruvchilari kengashi prezidenti 
Szin Lisyun so‘zga chiqib, forumni yuqori 
saviyada o‘tkazishdagi amaliy ko‘magi 
uchun mamlakat imiz rahbar iyat iga 
minnatdorlik bildirdi. Shuningdek, bank 
prezident i  OIIB tomonidan amalga 
oshirilayotgan loyiha va tashabbuslar, 

ularning tashkilotga a’zo davlatlar iqtisodiy-
ijtimoiy hayotidagi ahamiyatiga e’tibor 
qaratdi. Kelgusida e’tibor qaratish lozim 
bo‘lgan yo‘nalishlarni sanab o‘tdi.

Osiyo infratuzilmaviy investitsiyalar 
banki – bu ko‘p tomonlama rivojlanish 
banki bo‘lib, u barqaror, ekologik toza va 
texnologik infratuzilmani moliyalashtirish 
orqali Osiyoda va undan tashqarida 
insonlarning ijtimoiy va iqtisodiy farovonligini 
oshir ish bi lan shug‘ul lanadi.  Bank 
barqaror infratuzilmani qo‘llab-quvvatlash, 
transchegaraviy aloqalarni mustahkamlash 
va xususiy kapitalni safarbar qilishga 
qarati lgan. Markaziy Osiyoda OIIB 
mintaqaviy aloqalarni rivojlantirish, energiya 
va suv resurslari boshqaruvini yaxshilash 
hamda iqtisodiy o‘sishni rag‘batlantirishda 
asosiy rol o‘ynaydi.

Tashkilot 2016-yil yanvar oyida Pekinda 
o‘z faoliyatini boshlagan va shu vaqtdan 
beri dunyo bo‘ylab 109 tasdiqlangan 
ishtirokchini o‘z safida birlashtirdi. Bankning 
kapitalizatsiyasi 100 milliard dollarini tashkil 
etadi. Bank yirik xalqaro kredit reyting 
agentliklari tomonidan “Triple-A” reytingiga 
ega.

O‘zbekiston 2016-yil noyabr oyida 
Osiyo infratuzilmaviy investitsiyalar banki 
a’zolari qatoridan o‘rin olgan. So‘nggi 
yillarda mamlakatimiz bankning eng yirik 
benefitsiarlaridan biriga aylandi.

OIIBning yil l ik yig‘i l ishi bankning 
ishtirokchilari, hamkor institutlar, biznes 
yetakchilari, fuqarolik jamiyati vakillari va 
turli sohalar ekspertlari bilan yaqindan 
hamkorlik qilish uchun muhim platforma 
hisoblanadi. Boshqaruvchilar kengashi IX 
yillik yig‘ilishi doirasida 25 dan ortiq panel 
muhokamalar o‘tkazilishi ko‘zda tutilgan.

Jumladan, forumning birinchi kungi 
sessiyalarida OIIB bilan biznes yuritish 
imkon iyat la r i ,  e r tang i  kun uchun 
mustahkam yo‘llarga investitsiya kiritish, 
ish beruvchining global tanlovi – iste’dod 
va madaniyatni o‘zgartirish, ta’lim, sog‘liq 
saqlash sohalari va iqlim o‘zgarishlarining 
ularga ta’siri kabi mavzular muhokama 
etildi. Shuningdek, forum doirasida bank 
rahbariyati va a’zo davlatlar vakillarining 
ikki tomonlama uchrashuvlari, loyihalar 
taqdimotlari ko‘zda tutilgan.

Ziyodulla JONIBEKOV,
G‘olib HASANOV, 

O‘zA maxsus muxbirlari.

Har bir mamlakatning barqaror rivojlanishi 
sog‘lom ekologiyaga bog‘liq ekani inkor etib 
bo‘lmas haqiqatdir. Bugun biz duch kelayotgan 
iqlim o‘zgarishlari, yer, suv resurslaridan 
samarasiz foydalanish, atmosfera havosining 
ifloslanishi, sanoat va maishiy chiqindilarning 
to‘planishi, o‘simlik va hayvonot dunyosi 
genofondining kamayib borishi kabi tizimli 
muammolar davlat va jamiyat rivojlanishida 
ekologik masalalarni ustuvor vazifa sifatida kun 
tartibiga qo‘ymoqda.

YASHIL VA MUSAFFO HAYOT, SOG‘LOM KELAJAKNI 
ISTAGANLARNING BARCHASI BIZ TOMONDA

O‘zbekiston Ekologik partiyasining 
yaqinda bo‘l ib o‘tgan V forumida 
uning Saylovoldi dasturi tasdiqlandi. 
Partiyamizning kelgusi besh yillikka 
m o ‘ l j a l l a n g a n  m a z k u r  d a s t u r i y 
platformasidan bugungi va kelajak avlod 
uchun qulay atrof-muhitni yaratish, 
xavfsiz va samarali bo‘lgan “yashil” 
iqtisodiyotga o‘tish, bir so‘z bilan 
aytganda, mamlakatimizda “yashil” va 
musaffo hayot barpo etishning ustuvor 
yo‘nalishlari o‘z ifodasini topdi.

Partiyamiz siyosiy maydonda o‘zining 
“so‘l” pozitsiyadagi siyosiy qarashlari, 
ekologizm mafkurasi bilan “Tabiat 
uchun birlashaylik” shiori ostida 
boshqa partiyalardan ko‘ra aniq va real 
tashabbuslar bilan chiqyapti, desak, 
mubolag‘a bo‘lmaydi.

Birinchi: aholining qulay atrof-
muhitga ega bo‘lish huquqlarini 
ro‘yobga chiqarish.

Sog‘lom ekologiya – bu sog‘lom 
turmush va sog‘lom hayot, umuman, 
sog‘lom jamiyat demak. Yangi tahrirdagi 
K o n s t i t u t s i y a m i z n i n g  9 - b o b i d a 
fuqarolarning iqtisodiy, ijtimoiy va madaniy 
huquqlari qatorida ekologik huquqlari ham 
mustahkamlandi.

Partiyamiz shaharlarda bino va ko‘p 
kvartirali uylar qurilishini majburiy 
tartibda jamoatchilik muhokamasidan 
o‘tkazish mexanizmlarini qonunda aniq 
belgilashni taklif etyapti. Shaharlarimizda 
yash i l  maydon la r  va  da rax t l a r 
tobora kamayib ketayotgani, bu esa 
jamoatchilikning haqli e’tirozlariga sabab 
bo‘layotganini ko‘rib turibmiz. Misol uchun, 
ayni vaqtda respublika bo‘yicha mingdan 
ziyod qurilish obyektlari atrofi o‘rab olingan 
bo‘lib, ularda 50 mingga yaqin daraxtlar 
taqdiri xavf ostida qolmoqda.

B i z  2 0 3 0 - y i l g a  q a d a r  y i r i k 
s h a h a r l a r d a  y o ‘ l o v c h i l a r n i n g 
velosipedda harakatlanish ulushini 
20 foizga yetkazishni oldimizga 
maqsad qilib qo‘yganmiz. Yo‘llarimizda 
velosiped harakati uchun infratuzilma 
yaratish, avtomobil yo‘li qatnov qismi 
hisobidan skuterlar va velosipedlarda 
harakatlanish uchun alohida yo‘laklar 
tashkil etishni taklif qilmoqdamiz.

Ma’lumotlarga ko‘ra avtomobilda 
foyda lan ish o ‘ rn iga ve los ipedda 
harakatlanish ulushini 6 foizga oshirish 
iq l im o ‘zgar ish in i  yumshat ishga 
yo‘naltiriladigan mablag‘larni har yili 
1,2 mlrd. AQSH dollari atrofida tejashi 
mumkin ekan. Ilg‘or mamlakatlar shu 
yo‘ldan bormoqda, Angliya 2025-yilgacha 
velosipedda harakatlanishni ikki baravar 
oshirishni maqsad qilgan.

Binolarning energiya samaradorligini 
oshirish uchun, avvalambor, loyihalash 
jarayonida ularga aniq talablar 
qo‘yilishi zarur. Mamlakatimizdagi 
turarjoy binolarining aksariyati o‘tgan 
asrda energiya samaradorligi hisobga 
olinmagan holda qurilgani bu masalada 
muammolar naqadar jiddiyligini ko‘rsatadi. 
Shuning uchun ham tuman (shahar)
larning bosh rejasi tasdiqlanmagunga 
qadar qurilish ishlarini to‘xtatib turish 
taklifi qo‘yilmoqda.

Xalqimizning qulay atrof-muhitga ega 
bo‘lish huquqlarini ta’minlashda yashil 
maskanlarni, har bitta daraxtni himoyalash 
mexanizmlarini yaratish talab etiladi. 
Saylovoldi dasturimizdan barcha viloyat 
va tumanlarda yashil maydon hamda 
daraxtzorlarning “yashil” kadastrini 
ishlab chiqish taklifi o‘rin olgan. 

Ikkinchi: ekologik xavfsizlikni 
ta’minlash va barqaror ekologik 
r i v o j l a n i s h g a  a s o s l a n g a n 
iqtisodiyotni barpo etish.

Ma’lumki, shaharlarda atmosfera 
havosiga chiqarilayotgan gazlarning katta 
salmog‘i avtotransport vositalariga to‘g‘ri 
keladi. Har bir avtomobilning ikki soatlik 

harakati davomida chiqaradigan zaharli 
gazlar miqdori 10 – 12  metrlik daraxtning 
ikki yil davomida ishlab chiqaradigan 
kislorodiga hamda 8 kishidan iborat 
oilaning bir yil davomida nafas olish uchun 
zarur bo‘lgan kislorod miqdoriga tengdir.

R i v o j l a n g a n  m a m l a k a t l a r  b u 
yo‘nalishda allaqachon zarur choralar 
ko‘rmoqda. Masalan, Yevropaning ko‘plab 
davlatlari 2030-yilga borib ichki yonuv 
dvigatelli avtomobillarni shaharlarda 
taqiqlashni rejalashtirgan. AQSH va Xitoy 
2035-yilgacha elektromobillar va boshqa 
ekologik toza transport vositalariga o‘tishni 
boshlab yuborishgan.

Saylovoldi dasturda 2035-yilgacha 
mamlakat imiz  av tomobi lsoz l ik 
sanoatini to‘liq elektromobil ishlab 
chiqarishga ixtisoslashtirishni ko‘zda 
tutmoqdamiz. Shuningdek, an’anaviy 
yo‘lovchi tashish poyezdlarini zamonaviy 
tezyurar poyezdlarga almashtirish va 
tashish uchun yo‘l haqi narxlarini 
maqbullashtirish ,  temir yo‘ l larni 
modernizatsiya qilish va kengaytirish, 
yuk tashishni yirik yuk mashinalaridan 
temir yo‘llarga va atrof-muhitga kamroq 
ta’sir ko‘rsatadigan boshqa transport 
turlariga o‘zgartirish kabi takliflarimiz 
mamlakatimizda ekologik xavfsizlikni 
ta’minlashda muhim qadam bo‘lishi, 
shubhasiz.

Alba t ta ,  bun ing  uchun  za ru r 
i n f ra tuz i lman i  ya ra t i sh ,  j amoat 
transportini elektrobuslar hisobidan 
r i vo j l an t i r i sh ,  e lek t robus la rn i 
zaryadlash stansiyalarini qurish uchun 
esa tadbirkorlarga zarur yer maydonlari 
ajratilishi kerak bo‘ladi.

“Yashil” iqtisodiyot inson faoliyatining 
tabiatga ta’sirini muqobil va qayta 
tiklanuvchi manbalarga o‘zgartirish 
asosida atrof-muhit tozaligini saqlash, 
tabiiy resurslarni tejashga xizmat 
qiladi. Partiyamiz “yashil” iqtisodiyotga 
o‘t ish va uni qo‘l lab-quvvatlashga 
oid tashabbuslarni ilgari surar ekan, 
bugun bu boradagi mavjud muammolar 
yechimi uchun aniq takliflarni dasturiga 
k i r i td i .  Xususan,  ekologik toza 
mahsulotlarni ishlab chiqaruvchi 
tadbirkorlik subyektlarini qo‘shilgan 
qiymat solig‘i (QQS)dan ozod etish, 
investitsiyaviy jozibadorlikni oshirish 
maqsadida “Yashil viza” (“Green 
Visa”) dasturini amalga kiritish, iqlim 
o‘zgarishiga moslashish va uning 
oqibatlarini yumshatishga qaratilgan 
iqlimiy moliyalashtirish  (cl imate 
finance) tizimini joriy qilish masalalari 
ustuvorlik kasb etgan. Shuningdek, 
“yashil” innovatsiyalarni tatbiq qilishda 
xususiy  investor larn i  qo‘ l lab-
quvvatlash, davlat-xususiy sheriklikni 
va xalqaro moliya institutlari bilan 
hamkorlikni kengaytirish, “yashil” 
va raqamli iqtisodiyotni rivojlantirish 
uchun investitsiya fondini tashkil etish 
hamda yir ik sanoat korxonalarida 
“yashil” texnologiyalarning joriy qilinishini 
jadallashtirish, sanoatning “yashil” va 
kam uglerodli rivojlanishini ta’minlash 
kabi qator muhim tashabbuslar ham ilgari 
surilmoqda.

U c h i n c h i :  e n e r g e t i k a 
xavfsizl igini  ta’minlash va 
qayta tiklanuvchi energiyani 
rivojlantirish.

S a y l o v o l d i  d a s t u r i m i z n i n g 
b u  y o ‘ n a l i s h i d a  a t r o f - m u h i t g a 
zarar yetkazish hisobiga ol ingan 
energiya ulushini kamida 25 foizga 
qisqart i r ish ,  sanoatda energ iya 
tejamkor texnologiyalarni joriy etish 
orqali energiya sarfini 50 foizga 
qisqartirish, 2030-yilgacha energiya 
balansida ekologik toza va qayta 
tiklanuvchan energiya manbalari 
ulushini kamida ikki karra oshirish, 
qayta tiklanuvchi energiya manbalarini 
rivojlantirishga qaratilgan “yashil” 
energetika strategiyasini ishlab chiqish 

energiya tejamkor, ekologiyaga 
bezarar bo‘lgan “No-TiLL” (yerga 
minimal ishlov berish) kabi innovatsion 
texnologiyalarni keng joriy etishni taklif 
qilmoqdamiz.

P a r t i y a m i z  y o m g ‘ i r  s u v i d a n 
samaral i  foydalanish dastur ini 
ishlab chiqish, hududlarda yomg‘ir 
suvidan foydalangan holda kichik yashil 
maydonlar va bog‘lar barpo etish, 
qor-yomg‘ir va sel suvlarini yig‘ish 
imkoniyatini butunlay qayta ko‘rib 
chiqishni taklif qilmoqda. 2025-yildan 
qurilish maydoni 500 kvadrat metrdan 
ortiq bo‘lgan uy, bino va obyektlarda 
yomg‘ir suvini yig‘ish tartibini joriy 
etmoqchimiz.

Par t i yan ing  suv  resurs la r idan 
samarali foydalanishni ta’minlashga 
y o ‘ n a l t i r i l g a n  t a s h a b b u s l a r i 
mamlakatimizda iqlim o‘zgarishiga 
moslashtirish va uning iqlimga salbiy 
ta’sirini yumshatishga xizmat qiladi.

Partiyaning Saylovoldi dasturidagi 
2030-yilga qadar pestitsidlardan 
foydalanish hajmini  50 fo izga 
kamaytirish tashabbusi O‘zbekiston 
tomonidan 2019-yil 8-mayda ratifikatsiya 
qilingan Turg‘un organik ifloslantiruvchi 
m o d d a l a r  h a q i d a g i  S t o k g o l m 
konvensiyasi (2001-yil 22-may) bo‘yicha 
zimmasiga olgan majburiyatlariga mos 
bo‘lib, bugungi kunda qishloq xo‘jaligida 
foydalanilayotgan pestitsidlar hajmini 
qisqartiradi, ularning atrof-muhitga 
va inson salomatligiga xavfini so‘zsiz 
kamaytiradi.

O l t i n c h i :  d a v l a t  v a 
j amiya t  boshqaruv i ,  sud -
huquq sohasidagi islohotlar 
samaradorligini oshirish hamda 
qonunchilikni takomillashtirish.

Bugun atrof-muhitga zararli ta’sirlar 
oqibatini bartaraf etish, aholi sog‘lig‘ini 
muhofaza qilish, oziq-ovqat xavfsizligini 
ta’minlashga oid bir qator qonunchilik 
hujjatlarini tubdan qayta ko‘rib chiqqan 
holda takomillashtirish talab etiladi.

Ayni vaqtda malakali yuridik yordam 
va xizmat ko‘rsatish sifatini oshirish, 
e k o l o g - h u q u q s h u n o s  k a d r  l a r 
tayyorlashga ehtiyoj yuqori. Ekologiya 
sohasidagi  huquqbuzar l ik larn i 
va jinoiy ishlarni ko‘rib chiqish 
bo‘yicha ixtisoslashgan sudlar tashkil 
etilmagan. Bu borada zarur choralarni 
ko‘rish vaqti keldi, deb hisoblaymiz.

Yo‘l harakati xavfsizligini ta’minlash 
mamlaka t im i zda  eng  t ashv i sh l i 
muammolardan biriga aylanib bo‘ldi. 
Chunki yo‘l-transport hodisalari va 
u l a r d a  q u r b o n  b o ‘ l g a n l a r  s o n i 
yuqoriligicha qolmoqda. Birgina joriy 
yilning yanvar – may  oylari mobaynida 
sodir bo‘lgan 359 ta yo‘l-transport 
hodisasida 65 nafar bola hayotdan ko‘z 
yumgan, 294 nafari turli darajada tan 
jarohatlari olgan.

Partiyamiz yo‘l harakati xavfsizligini 

Markaziy Osiyoda barqaror energetika infrastrukturasini shakllantirish maqsadida 
qo‘shni davlatlar bilan muvaqqat energiya zaxiralarini yaratish, favqulodda holatlarda 
energiya resurslarini o‘zaro almashinish tizimini joriy qilish dolzarb ahamiyatga 
ega. Shuningdek, qo‘shni mamlakatlar bilan hamkorlikda hayvonlarning migratsiya 
yo‘llarini himoya qilish, migratsiya yo‘nalishlarida qo‘riqxonalar tashkil etish noyob 
hayvonlar populyatsiyasi uchun juda muhim hisoblanadi.

O‘zbekiston Ekologik partiyasi tomonidan xalqimiz e’tiboriga havola etilayotgan har 
bir maqsadning naqadar dolzarb va hayotiy zarurat ekanini bugungi atrof-muhitning 
o‘zi aytib turibdi. Tabiatning bugungi ovozi bu harakatlarni amalga oshirishga da’vat 
etmoqda.

Bo‘lajak saylovlarda ham “yashil” va musaffo hayot, sog‘lom kelajakni 
istaganlarning barchasi biz tomonda!

Markaziy Kengashi Ijroiya qo‘mitasi

ta’minlash tizimini takomillashtirish, 
yo‘l harakati xavfsizligini tartibga 
solishni qonunosti hujjatlaridan 
qonun asosida tartibga solishga 
o‘tkazishni taklif etmoqda.

Yoshlarimizni turli salbiy illatlardan 
asrash, ularning salomatligini ta’minlash 
uchun partiyamiz Saylov oldi dasturida 
aniq tashabbuslar bilan chiqmoqda. 
Jumladan, 2009-yil 1-yanvardan keyin 
tug‘ilgan shaxslarga 2030-yildan 
b o s h l a b  t a m a k i  m a h s u l o t l a r i 
sotilishini taqiqlash, inson salomatligi, 
ayniqsa, bolalar sog‘lig‘iga energetik 
ichimliklarning salbiy ta’sirini inobatga 
olib 21 yoshdan kichik shaxslarga 
energet ik  ich iml ik lar  sot ishni 
taqiqlash taklif etilyapti.

Ye t t i n c h i :  g l o b a l  i q l i m 
o‘zgarishlariga moslashish va 
Orol dengizi qurishi oqibatlarini 
yumshatish.

Saylovoldi platformamizda Orolbo‘yi 
hududida bioxilmaxillikni  saqlash, 
i q l i m  o ‘ z g a r i s h i n i  y u m s h a t i s h , 
cho‘llanishning oldini olishga qaratilgan 
loyiha va dasturlarga xalqaro moliya 
institutlarini keng jalb etish, Qizilqum 
cho‘ l i  hududida  sahroga mos 
o‘simliklar ekish orqali qum bo‘ronlari 
ko‘tarilishining oldini olish va yaylovlar 
degradatsiyasini to‘xtatishga erishish 
kabi vazifalar qamrab olindi.

Misol uchun, bugun yurtimizning 
eng noyob tabiiy suv havzalaridan biri 
hisoblangan Aydar-Arnasoy ko‘llar tizimi 
Orol fojiasidek muammo qarshisida 
turibdi. Afsuski, ushbu ko‘llar tizimida 
oxirgi yillarda suv sathi tobora pasayib, 
tuzlanish darajasi oshmoqda.

Ushbu vaziyatdan kel ib chiq ib 
partiyamiz Aydar-Arnasoy ko‘llar 
tizimi hududida ekotizimni tiklash 
hamda ekoturizmni rivojlantirish 
dasturini ishlab chiqishni taklif etmoqda. 
Ramsar konvensiyasiga k i r i t i lgan 
“Sudochye-Akpetki” davlat buyurtma 
qo‘r iqxonasining Sudochye ko‘ l lar 
tizimida suv sathi pasayishining oldini 
olish choralarini ko‘rish zarur.

Sakkizinchi: tashqi siyosat 
v a  x a l q a r o  h a m k o r l i k n i 
rivojlantirish.

Eko log ik  muammolar  chegara 
b i l m a y d i .  S h u n i n g  u c h u n  h a m 
mintaqadagi mamlakatlar tomonidan 
tabiat muhofazasiga doir  xalqaro 
shartnoma va konvensiyalar tuzish, 
ekologiya va iqlim o‘zgarishi bilan bog‘liq 
muammolarni hal qilish uchun sa’y-
harakatlarni birlashtirish zarur.

Markaziy Osiyo ekologik ittifoqini 
tashkil etish orqali tabiiy resurslar, 
b iox i lmax i l l i kn i  saq lab  qo l i shga 
erishishimiz mumkin. Bu mintaqadagi 
yirik nodavlat tashkilotlardan biriga 
aylanishi, shubhasiz.

kundakov qilish, shikastlantirish, yo‘q 
qil ish yoki boshqa joyga ko‘chirib 
o ‘ t kazgan l i k  uchun  be lg i l angan 
jazoning kuchaytirilganiga qaramay 
ko‘rilayotgan choralar ekologiyaga 
yetkazilayotgan zararga mutanosib 
emasligicha qolmoqda.

Shu bois partiyamiz o‘simlik va 
hayvonot dunyosiga qonunga xilof 
ravishda yetkazi lgan zarar uchun 
ma’mur iy  javobgar l ik  chora lar in i 
kuchaytirish va ushbu qonunbuzarliklar 
uchun 10 baravar miqdorda zararni 
undirishni, O‘zbekiston Qizil kitobiga 
kiritilgan o‘simliklardan foydalanishga 
va yovvoyi hayvonlarni ov qilishga 
muddatsiz moratoriy e’lon qilishni, 
yovvoyi hayvonlarni ovlash uchun 
belgilangan to‘lov miqdorini esa 10 
barobarga oshirishni taklif etmoqda.

Chiqindini qayta ishlash borasida 
h a l i g a c h a  k o ‘ p l a b  m u a m m o l a r 
m a v j u d .  B i z  a h o l i  p u n k t l a r i d a 
qayta ishlanadigan chiqindilarni 
a v t o m a t l a s h t i r i l g a n  t a r t i b d a 
qabul qilib oladigan quri lmalarni 
o‘rnatish tarafdorimiz. Bu chiqindini 
xonadonlarning o‘zida saralab olib 
chiqishga rag‘batlantiradi. Umuman, 
barcha turdagi savdo shoxobchalari va 
markazlarida plastik, bir martalik qoplar 
hamda shisha idishlarni qabul qilish 
punktlari joriy etilsa, aholi uchun katta 
qulaylik yaratiladi.

B e s h i n c h i :  y e r - s u v 
resurs la r idan  foyda lan ish 
s o h a s i d a g i  i s l o h o t l a r n i 
jadallashtirish va oziq-ovqat 
xavfsizligini ta’minlash.

Butun dunyoda yer-suv, oziq-ovqat 
resurslari taqchilligi ortib bormoqda. 
Aho l i  son iga  mutanos ib  ta rzda 
ehtiyojlarning ham muttasil oshishi 
ortidan mamlakatning ijtimoiy-iqtisodiy 
hayotiga bevosita ta’sir ko‘rsatishi 
mumkin  bo ‘ lgan t iz iml i  eko log ik 
muammolar shundoqqina ostonamizda 
turibdi.

Partiyaning mazkur yo‘nalishdagi 
g e n e t i k  m o d i f i k a t s i y a l a n g a n 
organizmlar (GMO) mahsulotlarining 
miqdori bo‘yicha ma’lumotlarning 
m a h s u l o t  y o r l i q l a r i d a  a n i q 
ko‘rsatilishini ta’minlash, organik 
mahsulot ishlab chiqaruvchi kichik 
va o‘rta biznesni qo‘llab-quvvatlash 
borasidagi g‘oyalari e’tiborga molikdir.

M a h s u l o t  y o r l i q l a r i d a  u n i n g 
tarkibidagi GMO mahsulotlarining 
miqdori bo‘yicha ma’lumotlarning 
aniq ko‘rsatil ishi huquqini ixtiyoriy 
sertifikatlashtirish tizimi orqali ro‘yxatdan 
o‘tgan ishlab chiqaruvchilarga berilishini 
tart ibga solish, bir inchi navbatda, 
iste ’molchi larning xavfsiz l igini 
ta’minlash bi lan birgalikda ishlab 
c h i q a r u v c h i g a  s a v d o  b o z o r i n i 
kengaytirish imkonini ham yaratadi.

Amaldagi qonunchil ikda organik 
mahsulotlar sohasini davlat tomonidan 
q o ‘ l l a b - q u v v a t l a s h n i n g  y o ‘ l l a r i 
belgilangan. Shu nuqtayi nazardan, 
organik mahsulotlarni ishlab chiqarish, 
qayta ishlash, saqlash, tashish va 
realizatsiyasini qo‘llab-quvvatlashning 
aniq huquqiy mexanizmlarini joriy 
qilish muhim ahamiyat kasb etadi.

Mamlakatimizda hosildor yerlarning 
foydalanishdan chiqishi kuzatiladi. 
Shuning uchun ham foydalanishdan 
chiqqan yerlarni qayta foydalanishga 
kirit ish  choralar ini  ko‘r ish bugun 
nihoyatda dolzarb ahamiyatga ega. Biz 
sug‘oriladigan maydonlardan yanada 
samarali foydalanish, qishloq xo‘jaligi 
ekinlarini yetishtirish uchun yerlarni 
ekishga tayyorlashda resurs  va 

va qabul qilishga doir tashabbuslar olib 
chiqilgan.

Bundan tashqari, yirik shaharlar 
atrofidagi chiqindi poligonlari bazasida 
xalqaro standartlarga mos keluvchi 
elektr stansiyalar qurish, bioko‘mir 
ishlab chiqarish va chiqindilarning 
energiya potensial idan unumli 
foydalanish, elektr ta’minoti uzilishlariga 
chek qo‘yish va aholini arzon energiya 
bi lan ta’minlash chora-tadbir larini 
kuchaytirishga alohida e’tibor qaratilgan. 
Yurtimizda vodorod va biogaz kabi 
qayta tiklanuvchi energiya manbalari 
uchun texnologiyalarni olib kirishda 
bojxona imtiyozlarini joriy etish, 
qayta tiklanuvchi energiya manbalarini 
rivojlantirish evaziga qazib olinadigan 
yoqilg‘i resurslarini kelgusi avlod 
uchun zaxira sifatida saqlashga 
erishish kabi dolzarb tashabbuslar ham 
dasturimizdan o‘rin olgan.

So‘nggi  besh y i lda yurt imizda 
xonadonlar soni 1,2 mill iontaga 
ko‘paygan, korxonalar soni esa 260 
mingtaga yetgan va bu, o‘z navbatida, 
elektr energiyaga bo‘lgan talabni 35 
foizga oshirgan. Mamlakatimizda esa 
elektr energiyasining qariyb 85 foizi 
tabiiy gaz yoqiladigan issiqlik elektr 
stansiyalari yordamida ishlab chiqariladi. 
Tabiiyki, ushbu resurslar cheklangan 
bo‘lib, oxir-oqibat energiya tanqisligini 
keltirib chiqarishi bilan birga, atrof-muhitga 
o‘nglab bo‘lmas darajada zarar yetishiga 
olib kelishi mumkin.

Qayta tiklanuvchi energiya manbalarini 
rivojlantirish evaziga biz bugun qazib 
olinayotgan yoqilg‘i resurslarini kelgusi 
avlod uchun zaxira sifatida saqlashga 
erishamiz. Shuning uchun ham partiyamiz 
mamlakatda qayta tiklanuvchi energiya 
manbalari va energiya samaradorligiga 
erishish uchun:

– energiya tejovchi arzon uy-joylarni 
qurish bo‘yicha loyihalarni rag‘batlantirish;

– aholi xonadonlarida kichik hajm-
dagi qayta tiklanuvchi energiya 
m a n b a l a r i d a n  f o y d a l a n i s h n i 
keskin oshirish hamda qo‘shimcha 
rag‘batlantirish tizimini joriy etish;

– qayta tiklanuvchi energiya manbalari 
qurilmalarini xarid qilgan va undan 
foydalanishni yo‘lga qo‘ygan barcha 
turdagi iste’molchilar uchun mazkur 
qurilma xarid qiymatining 50 foizini 
davlat tomonidan subsidiyalash tizimini 
joriy etish;

– 2050-yilgacha 60 – 80  foiz uylarni 
isitish tizimining qayta tiklanuvchi 
energiya  manbalar i  h isobidan 
qoplanishini tashkil etish bo‘yicha dastur 
qabul qilish maqsadini qo‘ymoqda.

Davlat muassasalari obyektlari, ko‘p 
kvartirali uylar va maydoni 1000 kvadrat 
metrdan ortiq bo‘lgan obyektlar uchun 
energiya tejovchi texnologiyalarni 
o‘rnatish tartibini belgilash vaqti keldi.

To‘rtinchi: tabiiy resurslardan 
oqilona foydalanish hamda 
atrof-muhitni muhofaza qilish 
samaradorligini oshirish.

Atrof-muhitni muhofaza qilish, ona 
tabiat resurslaridan oqilona foydalanish 
– zamonaviy va kuchli davlatni barpo 
etishda ustuvor vazifalardan biri.

Avvalo, daraxtzorlar mavjud bo‘lgan 
yer maydonlarining qurilish maqsadlarida 
realizatsiya qilinishini qonun bilan 
taqiqlash, 10 yoshdan katta daraxtlarni 
ko‘chir ib o‘ tkazishga butunlay 
cheklov qo‘yish, kerak bo‘lsa qurilish 
maqsadlarida daraxtlarni noqonuniy 
kesgan tadbirkorlarning yerga bo‘lgan 
huquqini bekor qilish tartibini joriy 
etishimiz zarur. Mana shunday keskin 
choralargina daraxtlar kesilishini to‘xtatishi 
mumkin.

Tan olish kerakki, Ma’muriy javobgarlik 
to ‘g ‘ r is idagi  kodeksda daraxt lar, 
butalar hamda boshqa o‘simliklar va 
nihollarni qonunga xilof ravishda kesish, 

Xalq so‘zi

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Tadbirda birinchi bo‘lib “Xalqaro mehnat 
tashkilotining haq to‘lanadigan ta’ti l lar 
to‘g‘r is idagi 132-sonl i  Konvensiyasini 
(1970-yilda qayta ko‘rib chiqilgan) (Jeneva, 
1970-yil 24-iyun) ratifikatsiya qilish haqida”gi 
qonun ko‘rib chiqildi.

Qayd etilganidek, bu xalqaro hujjat 38 ta 
davlat tomonidan ratifikatsiya qilingan bo‘lib, 
unda mehnat munosabatlarida xodimlarning 
ish faoliyatini amalga oshirish bilan bog‘liq 
huquqlarini, shu jumladan, dam olish va haq 
to‘lanadigan ta’tillardan foydalanish huquqlarini 
ta’minlash choralarini yanada kuchaytirish kabi 
masalalar qamrab olingan.

Konvensiyaning ratifikatsiya qilinishi 
O‘zbekiston va Xalqaro mehnat tashkiloti 
o‘rtasidagi o‘zaro hamkorl ikni yanada 
rivojlantirishga, shuningdek, milliy qonunchilikni 
yanada takomillashtirish, xodimlarning 
dam olish va haq to‘lanadigan ta’tillardan 
foydalanish huquqini ta’minlash bo‘yicha 
xalqaro standartlarni samarali joriy etishga 
keng imkoniyat yaratadi. Ayni chog‘da 
O‘zbekistonning xalqaro va mintaqaviy 
tashkilotlar bilan munosabatlarda ijobiy imijini 
oshirishga hamda Jahon savdo tashkilotiga 
integratsiyalashuvini jadallashtirishga zamin 
hozirlaydi.

So‘ngra majlisda “O‘zbekiston Respublikasi 
Hukumati bilan Xitoy Xalq Respublikasi 
Hukumati o‘rtasida maxfiy axborotni o‘zaro 
himoya qilish to‘g‘risidagi Bitimni (Sian, 2023-
yil 18-may) ratifikatsiya qilish haqida”gi qonun 
ko‘rib chiqildi.

Ta’kidlanganidek, Bitimda O‘zbekiston 
Respublikasi va Xitoy Xalq Respublikasi 
Hukumatlarining ikki tomonlama hamkorligi 
jarayonida tomonlar bir-biriga har qanday 
shaklda beradigan (oladigan), shuningdek, 
shakllangan maxfiy axborotlarni o‘zaro himoya 
qilishni ta’minlashga oid masalalar o‘z ifodasini 
topgan.

Bitim ratifikatsiyasi O‘zbekiston Respublikasi 
va Xitoy Xalq Respublikasi o‘rtasida o‘zaro 
manfaatli siyosiy, harbiy, iqtisodiy, ilmiy-
texnikaviy va boshqa sohalardagi hamkorlikni 
rivojlantirishga imkon beradi. Qolaversa, 
ikki tomonlama munosabatlar jarayonida 
har qanday shaklda beradigan (oladigan) 
va shakllanadigan maxfiy axborotlarni 
tomonlarning Hukumati tarafidan o‘zaro himoya 
etilishi uchun huquqiy asos bo‘lib xizmat qiladi.

Ko‘rilgan masalalar yuzasidan Senat 
qo‘mitasining tegishli qarorlari qabul qilindi. 

“Xalq so‘zi”.

XALQARO HUJJATLAR 
RATIFIKATSIYA  

QILINADI
Oliy Majlis Senati Xalqaro munosabatlar, tashqi iqtisodiy aloqalar, xorijiy 

investitsiyalar va turizm masalalari qo‘mitasining majlisida ikkita muhim qonun 
dastlabki tarzda muhokamadan o‘tkazildi.

Unda senatorlar, mutasaddi vazirlik va idoralar vakillari, mahalliy Kengashlar 
doimiy komissiyalari raislari, ekspertlar guruhi a’zolari hamda ommaviy axborot 
vositalari xodimlari ishtirok etdi.

Senat qo‘mitasida

Uchrashuvlar avvalida MSK Raisi Z. 
Nizomxo‘jayev YXHT DIIHB missiyasi 
rahbari Ueyk Duglas, byuroning saylovlar 
bo‘yicha tahlilchisi Teylor Kris Djon hamda 
missiya ekspertlari Rija Dorota va Inaishvili 
Kaxa bilan muloqot olib bordi.

Shuningdek, kunning ikkinchi yarmida 
Markaziy saylov komissiyasiga Mustaqil 
Davlatlar Hamdo‘stligi (MDH) Bosh kotibi 
o‘rinbosari D. Trefilov hamda MDH Ijroiya 
qo‘mitasi Missiya shtabi rahbari Ye. Kozyak 
tashrif buyurdi. 

Markaziy saylov komissiyasi Raisi 
Z .  N i z o m x o ‘ j a y e v  b o ‘ l i b  o ‘ t g a n 
muloqot davomida xalqaro tashkilotlar 
O‘zbekistonda o‘tkazilgan saylovlarni 
kuzatish missiyalarining natijalari bo‘yicha 
hisobot va xulosalardagi tavsiyalarni milliy 
qonunchiligimizga va amaliyotimizga 
implementatsiya qilish, saylovlarga oid 
huquqiy bazani takomillashtirish borasida 
olib borilayotgan ishlar tafsilotiga to‘xtalib 
o‘tdi.

Xalqaro tashkilotlar saylovlarni kuzatish 
missiyalarining natijalari bo‘yicha hisobot 
va xulosalardagi tavsiyalar O‘zbekistonda 
saylov va referendum qonunchiligini yanada 
takomillashtirish, saylov va referendum 
amaliyoti samaradorligini yanada oshirishga 
xizmat qilayotgani alohida e’tirof etildi.

– Biz O‘zbekiston taklifiga binoan 
saylovlarni kuzatish missiyasini o‘tkazish 
uchun keldik, – deydi YXHT DIIHB missiyasi 
rahbari Ueyk Duglas. – Mamlakatingiz 
uchun muhim sana – 27-oktyabrda 
bo‘lib o‘tadigan saylovlarda jarayonning 
qanday o‘tayotganiga baho berish bilan 
shug‘ullanamiz. Va mazkur saylovlar 
O‘zbekiston va YXHTdagi boshqa barcha 
ishtirokchi davlatlar o‘z zimmalariga olgan 
majburiyatlarga qanchalik mos kelishi 
masalasida o‘z xulosalarimizni taqdim 
qilamiz. Markaziy saylov komissiyasi 
Raisi va a’zolari bilan o‘z ishimizni qanday 
davom ettirishimizni muhokama qildik. 
Masalan, Toshkentda saylov jarayonining 
turli j ihatlarini, jumladan, saylovoldi 
tashviqoti, ommaviy axborot vositalari 
hamda saylovoldi jarayonlarining huquqiy 

YXHT DIIHB va MDHning 
saylovlarni kuzatish missiyalari 

vakillari bilan uchrashuv

asoslarini ko‘rib chiqadigan ekspertlar 
guruhi tashkillashtirilishi masalasi shular 
jumlasidandir. 

Ta’kidlash joizki, bizning barcha ishimiz 
nafaqat O‘zbekistonda, balki Yevropada, 
Yevroosiyoda, Shimoliy Amerikada, 
jumladan, AQSHda va barcha ishtirokchi 
davlatlarda qo‘llaniladigan metodologiyaga 
muvof iq amalga oshir i ladi .  Bir  x i l 
standartlarning qo‘llanishi YXHTga a’zo 
davlatlarda saylovlarni kuzatish jarayonidagi 
shaffoflik va bundan ham muhimi, kelgusi 
tadbirlar uchun tavsiyalarimiz barcha a’zo 
davlatlar uchun foydali bo‘ladi.

Shuningdek, Markaziy saylov komissiyasi 
Raisi YXHT DIIHB va  Mustaqil Davlatlar 
Hamdo‘stligi missiyasi vakillari bilan bo‘lgan 
muloqotlar chog‘ida joriy yil 27-oktyabrda 
bo‘lib o‘tadigan O‘zbekiston Respublikasi 
Oliy Majlisi Qonunchilik palatasi va mahalliy 
Kengashlar deputatlari saylovlari aralash 
saylov tizimi asosida o‘tkazilishi va uning 
o‘ziga xos xususiyatlari, milliy saylov 
amaliyotiga tatbiq etilgan yangiliklardan yana 
biri – “E-Saylov” axborot tizimi va mazkur 
tizimning afzalliklari yuzasidan batafsil 
ma’lumot berib o‘tdi. 

Xususan, saylov kampaniyasi tobora 
qizg‘in pallaga kirib borayotgani, bu 
mas’uliyatli jarayon Markaziy saylov 
komissiyasi tomonidan Saylov kodeksida 
belgilangan tartiblarga binoan izchillik bilan 
muvofiqlashtirib borilayotganligi, saylovlarga 
tayyorgarlik ko‘rish va uni o‘tkazish 
bo‘yicha amalga oshirilayotgan ishlarga 
oshkoralik berish maqsadida tadbirlarning 
tartibi, bosqichlari va muddatlari haqidagi 
axborotlar, eng avvalo, saylovchilarga 
hamda siyosiy partiyalarga Markaziy saylov 
komissiyasining rasmiy veb-sayti va boshqa 
ommaviy axborot vositalari orqali tezkorlik 
bilan yetkazilayotgani ta’kidlandi. 

Muloqotlar konstruktiv va samimiy 
tarzda o‘tdi. Markaziy saylov komissiyasi 
o‘zaro hamkorlikni yanada mustahkamlash 
maqsadida bu kabi muloqotlarga doim 
tayyor va ochiq ekanligi qayd etildi.

“Xalq so‘zi”.

Markaziy saylov 
komissiyasida YXHT 
Demokratik institutlar va 
inson huquqlari bo‘yicha 
byurosi (DIIHB) hamda 
Mustaqil Davlatlar 
Hamdo‘stligi (MDH)ning 
O‘zbekiston Respublikasi Oliy 

Majlisi Qonunchilik palatasi va mahalliy Kengashlar deputatlari 
saylovlarini kuzatish bo‘yicha missiyasi vakillari ishtirokida 
uchrashuvlar tashkil etildi. 

Chustiy tavalludining 120-yilligiga

Joriy yilda atoqli shoir Chustiy tavalludining 
120-yilligi nishonlanmoqda. Davlatimiz rahbarining 
bevosita tashabbusi, Vazirlar Mahkamasining alohida 
farmoyishi bilan o‘tkazilayotgan shoirimizning tavallud 
ayyomi barcha eldoshlarimizga qutlug‘ bo‘lsin, deymiz.

Ushbu ma’rifatparvar ijodkor haqida, u kishining 
“Saylanma”si uchun so‘z yozib berish fikri xayolimda 
ham bo‘lmagan tig‘iz va tiqilinch kunlarda mas’ul 
noshirlardan shunday taklif tushganiyu, men uni hech 
ikkilanmasdan darrov qabul qila qolganimning boisi 
bor, albatta. Ikkinchi tomondan, “Chustiy domla 
bilan ko‘rishmagan, gaplashmagan bo‘lsam, nima 
ham deyishim mumkin...” degan ishtiboh ko‘ngilni 
chimchilab turar, ayni damdagi andakkina bezovta 
bo‘lib turishim shundan edi.

Biroq eng yaxshi suhbatdosh va gurungdosh 
shoirning asarlari – she’rlari, g‘azallari ediki, men har 
holda bundan ozroq xabardor edim.

Bu orada ancha-muncha kitob va manbalarni 
titkilashga to‘g‘ri keldi. Shoir boboning tarjimayi holiga 
doir ajib va kutilmagan ma’lumotlar, qiziq va ajabtovur 
gaplar, istibdod zamonida u kishining boshiga tushgan 
turfa savdolardan boxabar bo‘lib, tang ahvolda 
qolganimni ham aytishim kerak. Buni qarangki, Chust 
va Qo‘qondagi eski maktab va madrasalarda ta’lim 
olgan Chustiy domla Mir Alisher Navoiy tavalludining 
500-yillik sanasini o‘tkazishga tayyorgarlik munosabati 
bilan Toshkentga ishga chaqirilgan ekan. Shu yillar 
davomida Muqimiy teatrida adabiy emakdosh va 
direktor, O‘zbekiston Yozuvchilar uyushmasi Adabiyot 
fondida direktor vazifalarida ishlash barobarida, 
asosan, mumtoz she’riyat yo‘lida samarali ijod qilib, 
g‘azal, muxammas, musaddas, murabba, ruboiy, 
tuyuq va masnaviylar yozib, bu borada anchayin 
shuhrat qozongan shoir sifatida elga tanilib bo‘lgan 
edi. Manbalarga ko‘ra, “...Ikkinchi jahon urushi 
yillarida faol ijod qilib, vatanparvarlik va qahramonlik 
mavzularida qator she’riy hamda dolzarb sahna 
asarlari ham yozgan” ekanlaru, eng ajablanarlisi, bir 
kun kelib, ana shunday ijtimoiy faol va hozirjavob 
shoiri zamon Yozuvchilar uyushmasi a’zolari safidan 
o‘chirilgan ham ekan!..

“Zamon nozik, do‘ppim tor edi” deyilganidek, 
keyinchalik, oradan ellik-oltmish yillar o‘tib, XXI 
asrning o‘n uchinchi yili, avji istiqlol zamonida, 
ustoz Erkin Vohidovning “Muhabbatnoma” devoniga 
muqaddima bo‘ lmish “Chust iy haqida so‘z” 
bag‘ishlovida shunday xotiralarni o‘qiymiz:

“Chustiy xushchaqchaq, hozirjavob va dilbar inson 
sifatida tasavvurimga muhrlangan. Mumtoz adabiy 
maktab an’analari ruhida tarbiya topgan Chustiyning 
sobiq sovet davri sharoitidagi hayotida ko‘pgina 
yoqimsiz hodisalar bo‘lgani ma’lum. Yozuvchilar 
uyushmasi a’zoligidan o‘chirilgani, asossiz-asosli 
tanqid va tahqirlar har qanday ijodkorni “sindirishi” 
mumkin edi. Ammo men Chustiy bilan ko‘p marotaba 
har xil sharoitda uchrashgan bo‘lsam ham, uni hech 
qachon hazin, ruhan ezik, umidsiz holda ko‘rgan 
emasman. Chustiy o‘z g‘am-g‘ussasini ichiga 
yuta biladigan, kishilarni o‘zining motamiga emas, 
bayramiga hamroh va hamdam etadigan ajoyib inson 
edi. Tog‘am rahmatlining xonadonida bo‘ladigan 
suhbatlarda Chustiy mumtoz adabiyotning bilimdoni 
sifatida ham davraning muhabbatiga sazovor edi...”

Ustozning e’tirofiga ko‘ra, adabiyotimiz tarixida 
butun bir avlod javlon urganki, uning xizmati hali 
o‘zining to‘la bahosini olgan emas. O‘tgan asrning 
20-yillarida boy madaniy va adabiy merosimizga 
ixlosimiz qoralandi, o‘tmish madaniyatimizni o‘rganish 
man etildi. Keyinroq bu sohada ancha yengillik paydo 
bo‘lgan bo‘lsa ham, avvalgi salbiy munosabatning 
kasofati ma’lum darajada sezilib turdi va merosimizni 
haqiqiy keng miqyosda o‘rganishga to‘siq bo‘ldi. 
Hatto oltmishinchi yillarda ham, masalan, ming 
yillik she’riyatimizning shakli bo‘lgan aruzga salbiy 
munosabat rasmiy ravishda “kattalar”ning nutq va 
maqolalarida aniq izhor qilingan.

Uzoq hukm surgan ana shu inkorchilik sharoitida, 
deya o‘sha davrga baho berarkan, Erkin aka o‘zi suv 
ichgan daryolarni ham bir-bir eslab o‘tadi: So‘fizoda, 
Xurshid, Habibiy, Charxiy va Chustiy kabi shoirlar 
mumtoz adabiyotimiz an’analarini davom ettirdilar 
va bu an’analarning hayotiyligini isbot qilishdan 
to‘xtamadilar. Ularning ijodi o‘z qudrati va mahorati, 
ayniqsa, xalqqa yaqinligi bilan yosh she’riy avlodni 
ham an’anaviy she’r yozishga da’vat etdi. Shunday 
qilib, Chustiy va uning hamkorlari o‘tmish adabiyotimiz 
o‘rtasiga ko‘prik solib berdiki, bu jasur qadam va katta 
tarixiy xizmatdir.

Yuqorida keltirilgan fikr va mulohazalarning uzviy 
davomi sifatida boshqa bir iqtibosni ham eslatib 
o‘tmoq lozim. Izzat Sulton domla yozib qoldirgan ekan:

“Adabiyotimizni, uning eng muhim vositalarini 
h imoya q i l ishning b i rdan-b i r  yo ‘ l i  mumtoz 

adabiyotimizda ming yillardan beri qo‘llanilib kelgan 
aruzni ijodda davom ettirish edi. Sobiq totalitar tuzum 
davrida esa aruz va aruzda ijod qilgan shoirlarga 
qarshi qattiq hujum va kurash borardi. O‘sha sharoitda 
Chustiy kabi haqiqiy shoirlarning ijodida markaziy 
o‘rin tutgan aruz o‘ziga nisbatan munosabatning 
mutlaqo xato ekanini qayta-qayta isbotlab turardi... 
Mamlakatimizda aruz sohasida ham adolat g‘alaba 
qozongan ekan, demak, Chustiy ijodi va jur’atining bu 
boradagi qimmati juda kattadir.

Bugungi zamonlarning sadag‘asi ketsang 
arziydiki, gapni qarang, tuzumni qarangu uning 
temir changallarini qarang: butun bir xalq, yaxlit bir 
millatning ming asrlik adabiy, ruhiy va ma’naviy qalb 
xaritasini belgilab bergan aruz atalmish nazmiy an’ana 
qatag‘onga uchrasa, tahqirlansa?! Bugungi yoshlar, 
bugungi navqiron kitobxonlar anglasin, tasavvur hosil 
qilsin degan niyatda qamrov va ko‘lamni nima uchun 
keng va mo‘l olganimizni tushungandirsiz...”

Shu bois ham o‘sha davrda – 1977-yil sanasi 
bilan har biri o‘n ming nusxadan – jami yigirma 
ming nusxada o‘zbek va rus tillarida chop etilgan 
“Sovet O‘zbekistoni adiblari” – “Pisateli sovetskogo 
Uzbekistana” ma’lumotnoma kitoblarida Chustiy domla 
haqida lom-mim deyilmagan. Go‘yo u kishi bu safda 
mutlaqo yo‘qday, bo‘lmaganday, bu qatordan butunlay 
badarg‘a qilinganday. Zamon charxi – bor, munglug‘ 
ko‘zlari tutqundayin mo‘ltirab qarab turgan Charxiy 
bor, charxi kajraftor boru shoir Chustiy yo‘q. Chustiy 
nomi papurusning qog‘oziday shu sariq qog‘ozginaga 
ham ravo ko‘rilmagan! Beixtiyor Erkin akaning “Ey 
munaqqid, sen g‘azalni ko‘hna deb kamsitmagil, 
Sevgi ham Odam Atodin qolgan inson qonida” degan 
mashhur satrlari yodga keladi. Birinchi misradagi 
“munaqqid” so‘zidan timsolan temir-beton panjali 
zobit zamon nazarda tutilganini zukko o‘quvchi darrov 
ilg‘agani aniq.

Chustiy mual l imning “Bo‘ lsa, bas!” nomli 
musaddasida bitilgan mana bu o‘tli misralar ham o‘sha 
dilgir va xafaqon kunlarda yozilgan bo‘lsa, ajabmas:

... Odam avlodiga hargiz bo‘lmasin dunyo qafas,
Olmasin rayhonlar o‘rnin gulshan ichra xoru xas,
Bu jahon bulbullari men birla bo‘lsin hamnafas,
Menga olam tinch bo‘lib, do‘stlar salomat bo‘lsa, bas.

Bu she’rni men yaxshi bilardim. Bu she’rni biz 
ko‘pchilik yoru oshnoyu jo‘ralar bundan qirq-qirq besh 
yillar avval qo‘shiq qilib, xirgoyi qilib aytib yurganmiz. 
O‘zbekiston xalq artisti, otashnafas san’atkorimiz 
Sherali Jo‘rayev avji haddiga chiqarib, toshib va 
jo‘shib kuylagan bu va yana “Kerma manmanlik bilan 
o‘rnida turgan qoshni” singari qo‘shiqlari biz, o‘sha 
paytda toshqin solib yurgan bir gala oshiqu oshifta 
yosh shoirlar va muxlislar uchun ham bag‘oyat sevimli 
va dilkash edi. Oradan salkam yarim asr o‘tibdiki, bu 
dilbar navolar hamon biz bilan birga, shoirimiz yo‘q, 
ulug‘ hofizimiz ham, Alloh rahmat qilsin, Ko‘kcha 
qabristonida yotibdilar, ammo g‘azallari, qo‘shiqlari biz 
bilan yo‘ldosh, safardosh, g‘ussaga botganimizda, bir 
eshitsak – tamom, ko‘ngillar yayrab, bog‘u bo‘stonday 
yashnab ketamiz:

Odam o‘g‘li bo‘lmagaysan, bo‘lmasa xalqing rizo,
El seni sharmanda deydur, qilmasang sharmu hayo.
Pok dillar kir yuraklar birla bo‘lmas oshno,
Na qilay unday ko‘ngilni, bo‘lmasa unda vafo?
Saqlamas sanduqda hech kim qimmati yo‘q toshni.

Nokerak bo‘lma jahonda doimo darkor bo‘l,
Gul kabi chehrang ochib yur, xalq uchun gulzor bo‘l.
Bag‘rida yayratgan eldan shodu minnatdor bo‘l,
Qo‘lga sanchilma tikondek, balki beozor bo‘l.
Keksa ham hurmat qilur odobi bo‘lgan yoshni.

O‘zbekona aytganda, odam eshitganda ham, 
o‘qiganda ham maza qiladi, to‘g‘rimasmi!

Chustiy domlaning barchamizni to hanuz 
hayratga solib kelayotgan, bir misrasini sarlavhaga 

chiqarganimiz “Oqibatni kim bilur?”  nomli 
muxammasi bo‘lib, shoir boboning go‘zal nazmiy 
bitiklari qatorida shak-shubhasiz alohida maqom va 
mavqega munosibdir. Men o‘zim bu muxammasni ilk 
bor she’r va qo‘shiq tarzida, jonli ijroda taniqli hofiz 
Ne’matjon Qulabdullayevdan eshitganman. Bir guruh 
shoirlaru san’atkorlar avtobusda Toshkentdan Bekobod 
sari adabiy-ma’rifiy uchrashuvga ketayotgan edik, 
ustoz Jumaniyoz Jabborov bosh bakovul, Ne’matjon 
aka dutorini olgan, yo‘lning tanobini bildirmaslik uchun 
she’rxonlik, hazil-mutoyiba qilib borayotirmiz. Yo‘lning 
ikki tomoni keng dashtu dalalar boshlanadigan qismiga 
kelganimizda Jumaniyoz akaning iltimosi bilan hofizimiz 
dutorini g‘ilofdan chiqarib, pardasini asta sozlab, 
zamzamani boshladi:

Ey tafakkur olamida fikri daryo do‘stlar,
Bir savolimga javob bergaymu dono do‘stlar,
Bilgali bir sir iloji bormi aslo do‘stlar,
Hayratimni orttirar har dam bu dunyo do‘stlar,
Telba etmasmu meni oxir bu savdo, do‘stlar.

...Oqibatning chehrasi shunday uzoq, pinhon ekan,
Qancha donishmand esa, bu ma’nida nodon ekan,
Hay darig‘, oz vaqt uchun inson aziz mehmon ekan,
Qolsa yaxshi nomi elda, Chustiy bearmon ekan,
To abad qolgay yuraklarda bu siymo, do‘stlar.

Qo‘shiqning avj pardalariga kelganda, ayniqsa, 
“Bog‘u rog‘im kimga qolgay, kim uchun dog‘im qolur, 
Bu muammo, bu muammo, bu muammo, do‘stlar” 
yoki “Bu taajjubdir, taajjubdir, taajjubdir ajib, Menga 
pinhon, kimga ma’lumdir bu ma’no, do‘stlar” baytlarini 
ko‘zlarini yumib, astoydil nolakor ohangda aytar ekan, 
Ne’matjon aka hozir hammani sel qilib, o‘zi ham sel 
bo‘lib, butkul sehrlanganday bir samoviy holatda ediki, 
avtobusdaligimiz ham esimizdan chiqqan ekanmi, 
yo‘lning bir o‘nqiriga tushgan g‘ildirakdan nazm va 
navo avtobusimiz qattiq silkinib ketganda o‘zimizga 
keldik...

O‘shanda Ne’mat jon aka ko‘pchi l ik yosh 
san’atkorlaru shoirlar mumtoz adabiyotni bilmasligi, 
g‘azal o‘qimasligiyu Chustiy ijodidan mutlaqo bexabar 
ekanligidan hasrat qilgan edi...

Men yana Chustiy domla qalamiga mansub 
juda ko‘p she’ru g‘azallarni, misol uchun, bugungi 
kungacha ahamiyatini yo‘qotmagan “Yaxshi ota-
onadir”, “Ota hurmati”, “Aqli raso bo‘lsin”, “Farzandlar 
uchun”, “Dam g‘animat” singari ko‘plab axloqiy-
tarbiyaviy mavzudagi she’rlarini, o‘sha zamon 
tazyiqlariga xuddi javob tarzida yangraguvchi “Aruz 
ilhomi” muxammasi, “Kim yetdiyu, kim yetmadi”, 
“Kim keyin, kim ilgari” singari o‘nlab g‘azal va 
muxammaslarini aytib o‘tishim mumkin. Bu asarlar 
shunchaki ermakka yozilmagan, har satri, har baytida 
katta bir yurakning, bedor-beorom bir qalbning uyg‘oq 
sadolariyu tug‘yonlari gupurib eshitilib turadi.

Domlaning “Indamaslar olami” masnaviy dostoni 
alohida mavzu. O‘sha qiyin va qabohat yillarda ham 
tiniqli san’atkorlar tomonidan qo‘shiq qilib aytilganda, 
salkam ming kishilik davralarning chinqiriq sukunatiga 
guvoh bo‘lganmiz. Demak, odamzod faqat yaxshilik 
uchun yaralgan, yaxshilik uchun odam bolalariga umr 
berilgan. Qadr etib, qadr topib, elu yurt uchun fido 
bo‘lib yashamoqning saodatiyu odamzodning o‘kinch 
va armonlarini o‘zida mujassam etgan bu dostonning 
vazifasi bilan ahamiyati hech qachon eskirmaydi. 
Chustiy domlaning o‘lmas ijodi sifatida to aruz, to 
nazm saltanati mavjud ekan, bu asar yashayverishiga, 
uni bitgan shoir ham barhayotligiga kafolatdir bu.

Modomiki, gap saylanma asarlar xususida 
ketar ekan, aziz kitobxonlarni Chustiyning o‘zlari 
orzu etgandayin ancha mukammal va tugal-to‘kis 
tayyorlangan bu yemirilmas muhtasham nazmiy obida 
bilan yana bir karra muborakbod etamiz. 

Nazmiy tariximizdan ma’lumki, Navoiy bobomizning 
avlodlarga qarata bitgan nasihatnoma she’rlari bor, 
Hofiz Sheroziy, Sa’diy nasihatnomalari bor. So‘zimizni 
Chustiy domlaning “Vasiyatnoma”sidagi dardli va 
armonli baytlari bilan yakunlamoqni lozim topdik:

Odamiy bo‘l, odamiy bo‘l, odamiy,
Senda bo‘lsin odamiylarni g‘ami.
Bu ulug‘ hikmat Navoiyni so‘zi,
Ma’ni aflokini yorug‘ yulduzi.
Doimo o‘tganlaringni yod qil,
Ruhi pokin esla, har dam shod qil.
Ota-ona ruhini qilsang rizo,
Hurmating farzandlaring aylar bajo.
Ayla doim yaxshilik bog‘ida sayr,
Jannatul – Firdavs aro ko‘rguncha xayr!
Fotiha chog‘ida siz aylab karam,
Yod etingiz kamtarin Chustiyni ham. 

Sirojiddin SAYYID,
O‘zbekiston Yozuvchilar uyushmasi raisi,

O‘zbekiston xalq shoiri.


